
PFESESANI

· Hu na Khethekanyo tharu – khethekanyo ya A u swika kha ya C.

· Hu na mbudziso mbili kha khethekanyo nthihi, mbudziso ya u toolola na vhubudziso vhutuku.

· Fhindulani mbudziso THARU fhedzi, NTHIHI ndi ya u toolola na MBILI dza vhubudziso vhutuku kana mbudziso MBILI dza u toolola na NTHIHI ya vhubudziso vhutuku.

· Vhudele na kudzudzanyele kwa mihumbulo zwi do engedza tshileme tsha phindulo dzanu.

· Mbudziso dzothe dzi thomiwe kha siatari liswa.


KHETHEKANYO YA A

Fhindulani mbudziso NTHIHI kha khethekanyo ya A.

MBUDZISO 1

NGANEA
MITSHETO YA WA – A.M. MAGAU 

1.1
Fhindulani mbudziso dzi tevhelaho nga u dala:


1.1.1
Dzina la Vho-Matambule ni vhona lo vha tea naa kha zwo bvelelaho kha 
nganea iyi?  Tikedzani phindulo yanu.

KANA

1.2 
1.2.1
Vho-Balavhali sa mubvumbedzwa kha nganea iyi ni vhona vha tshi 


tshila?  Tikedzani phindulo yanu.

1.2.2 Ndi ngoho naa uri Vho-Matambule vho vha vha tshi khou lowa Vho-Mutshekwa milenzhe?  Tikedzani.

1.2.3 Ndi ngani Tshiofhiso o rambela Latani mavemu?

1.2.4 Vha muta wa ha Zhendedzi vho posa tshitumbu tsha Vho-Nguluvhe mulindini tsini na tsimu ya Vho-Matambule.  Izwo vho vha vha tshi khou zwiitela mini?

1.2.5 Mapholisa sa vhone vha todisaho ngoho vho wanisa hani ngoho ya mafhungo a u vhulahwa ha Vho-Nguluvhe?

1.2.6
Ndi ngani kha nganea iyi Ntsundeni a tshi dzhiwa sa muanewa 


mulutanyi?

1.2.7
Talutshedzani zwe Tshishonga a ita uri lufuno lwa Ungani na Ntsundeni 
lu fhele.

1.2.8
Ndi zwifhio zwi no lutanya muta wa ha Zhendedzi na wa Vho-
Matambule?

1.2.9 Ndi tshini tshe tsha vhanga lufu lwa Vho-Nguluvhe?

MBUDZISO 2

NGANEAPFUFHI

MMBWA YA LA INWE A I NONI – T.N. MAUMELA

2.1
Fhindulani mbudziso dzi tevhelaho nga u dala:


2.1.1
Ndi zwifhio zwine munwali vha tama u sumbedza vhavhali kha 
nganeapfufhi ya Zwo vha vhuedza mini?  Talutshedzani nga vhudalo ni 
tikedze phindulo yanu nga tsumbo dzi bvaho kha nganeapfufhi iyi.

KANA

2.2
2.2.1
Ri guda mini kha zwo bvelelaho kha Muhanelwa?


2.2.2
Siphegana o ita mini u thusa Muhanelwa uri a ye tshikoloni?

2.2.3 Munwali o bveledza hani mathomele a nganeapfufhi i no pfi a vho

ngo tsha la na nama yayo?  Tikedzani phindulo yanu nga tsumbo 
dzibvaho kha nganeapfufhi iyi.

2.2.4 Vhuvhava vhu dzhenisa muthu khomboni.  Tikedzani likumedzwa ili nga zwi re kha nganeapfufhi i no pfi ho vho lovha tshelede ye ya fhira mpimo.

2.2.5 Thodea dza tshiga tsha u thoma tsha tshihvhumbeo tsha nganeapfufhi ndi dzifhio?

2.2.6 Ndi zwifhio zwe zwa ita uri Vho-Dembe vha liwe nga mulandu?

2.2.7 Ndi zwifhio zwe zwa bvelela kha Rantete musi a tshi khou reila lori hadiwee ye a vha a tshi shuma hone?

2.2.8 Vho-Mutengwe vho ri u shavha hayani vha livha ngafhi?  Nahone vho ri u swika vha wana mushumo wa mini?

2.2.9 Thoyo ya nganeapfufhi iyi ndi ifhio?

KHETHEKANYO YA B
MBUDZISO 3

LITAMBWA
ZWO ITWA – A.M. MAHAMBA

3.1
Fhindulani mbudziso dzi tevhelaho nga u dala:


3.1.1
Vho-Matidze kha bugu yashu ya dirama ya Zwo itwa vha vhonala sa 
mubvumbedza-dendele.  Tikedzani likumedzwa ili nga phindulo dzi bvaho 
kha dirama iyi.

KANA
3.2
3.2.1
Fhethuvhupo na tshifhinga zwo shumiswaho kha dirama iyi ndi vhufhio?


Tikedzani phindulo yanu nga tsumbo dzi bvaho kha dirama iyi?

3.2.2 Malukuta ni mu dzhia sa nanga-de?  Tikedzani.

3.2.3 Ndi zwifhio zwine zwa sumba vhushaka vhukati ha Vho-Ravhudzulo, Vho-Matidze na Vho-Gumani?

3.2.4 Malukuta u ri malofha a do fhalala.  Ndi malofha afhio o fhalalaho, nahone hani?

3.2.5 Ndi zwone zwauri Vho-Matidze vha a lowa?

3.2.6 Mafhungo a dzundeni na thavhani e a bvelela vhukati ha Vho-Gumani na Vho-Matidze ndi afhio?

3.2.7 Thero khulwane ya dirama iyi ndi ifhio?

KHETHEKANYO YA C

MBUDZISO 4

ZWIRENDO

MULISA – M.J. MAFELA

4.1 Ndi zwifhio zwine murendi a tama u ri vhudza zwone kha tshirendo tshawe tshi re afho fhasi.

Lamukisa

Mihumbulo yashu i vho mela daka

Tshene na zwi tanzhela zwi vho vhangisa vhuthu

Nzeo a i fhambani na ya mmbwa

Murena ri lamukise ri tshe ri vhone.

Murena ri lamukise muzwilani wa lufu

Khunda dzo vhewaho nga maswina u fukedze

Magwekwe u reulule

Uri na rine ri takale sa zwinoni zwa tadulu.
4

8

Lufuno ndi mbofho ya phombwe sa mmbwa

Mmbwa i neaho luvhuli na khaladzi.

Mikumbi na zwimetane ndi khothotshengedzi yashu Murena ri lamukise sa liivha thatheni ya tshilungwa ne.

Vhatshili ri zwivhotshwa zwa zwidzulo na maimo

Ri dziphuli dza mbiluvhunowa

Ra nga thole dza magalangafhasi khanyoni

Murena ri lamukise dzhatshani lino.
12

[35]

KANA

4.2
Vhalani zwirendo zwi tevhelaho uri ni do kona u fhindula mbudziso dzi 
tevhelaho:

A.


Inwi tshaya khauwo,

Nge na vha na mishumo mivhuya,

Ri vhathu nga yanu thuso,

Naho hu ndivho ya Yehova.

Na tuwa ri a dada,

Ra vho nga vhahota,

Kha rothe ni na phato,

Ni ro dina u ita ni ri fhungudza,

Hone ri tou ni levhela,

Nge ra vhona u nga ro talifha.

Maanda anu ndi mahulu,

Phato yanu ndi murathu wa mavu,

Hone nothe vhuvhili hanu,

Ni vhatshidzi vha othe masia,

Ndi nge na vha vhana vha khotsi.

A ni khethi,

Ri vhanu rothe,

Ni songo ri tuwela,

Vhunga ri tshi do ni tevhela,

Hone lwanu lufu a ri lu di.
4

B.


Nngu

Ndi nngu-de dzi no la nama?

Nngu dza mashimba,

Dzi la malofha,

Ndi phondi dzi pondaho zwipondwa.
Zwo itwa nga u divha huhulu hutuku,

Uri mulisa ha poidzi ndi Muthu-muthu,

U divha zwa khwanda

Dzi laho mathaga.
Dzi fhira phele nga vhuhali,

Malofha a dzulela u elela nalani,

Midzedze yo ima sa Mipaini ya Thathe,

Luvhilo lwo tevhelaho mudagasi.
Ndo mangala, ndo tshuwa,

Khadzo la vha dzanga

Zwo vha zwihulu kha shango langa,

Hone dzi do pfa mudifho wa vhutungu seli.


4

4.2.1 Sumbedzani pfanapheledzo kana raimi ya tshitanza tsha u thoma kha tshirendo tsha A.

4.2.2 Khotsi ane a khou ambiwa afha kha tshirendo tsha A ndi nnyi?

4.2.3 Ipfi ‘vhahota’ li amba mini?

4.2.4 Tshirendo tsha kha a kona A ndi tsha lushaka-de?

4.2.5 Murendi u fanyisa madi na mini kha tshirendo tsha A?

4.2.6 Neani thoho ya tshirendo tsha A.

4.2.7 Nga mitaladzi i sa padiho FUMI, sumbedzani zwine murendi a tama u ri vhudza zwone nga tshirendo itshi tshawe tsha A.

4.2.8 Nngu dzine murendi a khou amba dzone kha tshirendo tsha B ndi mini?

4.2.9 Murendi u amba mini a tshi ri “zwo vha zwihulu kha shango langa” ‘Talutshedzani uri’ shango langa u amba lifhio na uri ndi zwifhio zwe zwa mu tshusa.

4.2.10 Murendi u amba ngafhi a tshi ri ‘seli’?

4.2.11 Neani tshifanyiso tsha muhumbulo tsho shumiswaho kha tshirendo tsha B kha tshitanza tsha vhuraru kha mutaladzi wa vhuraru.

GUMOFULU:

